
EROSKI-K 10.000 MASKARA EMAN DIZKIO 
BIZKAIKO CARITASI  

Elorrio, 2020ko maiatzaren 29a.- EROSKIk 10.000 maskara eman dizkio Bizkaiko 
Caritas-i, eta horrek, berriz, COVID-19aren krisian gehien sufritzen ari diren 
kolektiborik zaurgarrienei emango dizkie, bai eta materialaren premia gorria 
daukatenei ere. Erabili eta botatzeko hiru geruzako maskarak dira, sudurrera 
egokitzekoa dutenak eta elastikoen bidez eusten direnak belarrietara. Bizkaiko 
Caritasen egoitzara eraman dituzte, Bilboko Zazpikaleetako Erribera kalean. 
 
"EROSKIk badaki nola eragiten ari den krisi hau gizartean. Funtsezkoa da Bizkaiko 
Caritasen moduko erakundeak egiten ari diren lana; batez ere, gaur egungo egoera 
konplexu honetan. Horregatik, gure aletxoa jarri nahi dugu dohaintzarekin, eta 
Caritasen ahalegina babestu, bere programekin saiatzen ari baita bazterketa 
egoeran edo arriskuan dagoen jendeari eta familiei oinarrizko premiak estaltzen", 
esan du EROSKIren Osasun eta Jasangarritasun arloko zuzendariak, Alejandro 
Martinez Berriochoak. 
 
"Oso eskerturik gaude EROSKIren elkartasun erakustaldi honegatik. Dohaintza hau 
laguntza handikoa izango da guk ematen ditugun zerbitzuetan eta lantzen ditugun 
proiektuetan, non beti saiatzen baikara zailtasun gehien dituztenengana iristen", 
esan du Bizkaiko Caritaseko zuzendariak, Carlos Bargosek. 
 


